
Izjava:  Prijem  za
predstavnike civilnog društva
u Bosni i Hercegovini.
Viši  zamjenik  visokog  predstavnika  Martin  Ney  sinoć
je priredio prijem za predstavnike civilnog  društvau Bosni i
Hercegovini.

Uspješna  implementacija  mira  zahtijeva  razvoj  žilavog  i
održivog  građanskog  društva,  koje  se  u  BiH  danas  sastoji
od  domaćih  i  stranih  nevladinih  organizacija,  udruženja
građana, intelektualnih, kulturnih i socijalnih pokreta.

Iako je domaća infrastruktura koja treba da podrži građansko
društvo i dalje uglavnom nerazvijena, postoji kritična masa
profesionalnih nevladinih organizacija i javna svijest o ulozi
i važnosti civilnog društva koja je u porastu.

Među pitanjima o kojima se razgovaralo tokom sinoćnjeg prijema
bio je i način na koji građansko društvo može imati važnu i
efikasnu ulogu u ekonomskom, socijalnom i političkom razvoju
BiH te ulozi nevladinih organizacija u praćenju napretka vlade
u promociji i provođenju reformi.

“Učešće građana jedan je od ključnih sastojaka uspješne i
održive  reforme”,  rekao  je  ambasador  Ney  tokom  razgovora.
“Trenutni  nivo  apatije  građana  BiH  prema  političkom  i
socijalnom  aktivizmu  je  objašnjiv,  no  to  mora  biti
prevaziđeno,  a  to  je  moguće  samo  kroz  zajednički  trud
nevladinih  organizacija,  medija,  eminentnih  ličnosti  iz
akademskih institucija i drugih organizacija čiji osnovni cilj
je promocija dobrobiti ove zemlje i svih  njenih  građana”.

